
Нэг.Улсын Их Хурлын тогтоолын төсөл боловсруулах болсон үндэслэл, шаардлага

[bookmark: _Hlk163718076][bookmark: _Hlk163721532]1.1.Улсын Их Хурлын тогтоолын төсөл боловсруулах хууль зүйн үндэслэл, шаардлага

[bookmark: _Hlk163721839]Одоогоос 60 жилийн өмнө буюу 1957 онд “Олон хүүхэд төрүүлж, өсгөн хүмүүжүүлсэн эхчүүдийг одонгоор шагнах, улсын тэтгэврийг нэмэгдүүлэх тухай" хууль гарч Эхийн алдар 1-р зэргийн одон, Эхийн алдар 2-р зэргийн одонг анх бий болгосон байна. Энэ хуулийн дагуу 8 ба түүнээс дээш хүүхэд төрүүлэн өсгөсөн эхэд Эхийн алдар 1-р зэргийн одон, 5-8 хүртэл хүүхэд төрүүлсэн эхэд Эхийн алдар 2-р зэргийн одонг, шагнал /100-200 төгрөг/-ын хамт олгож байхаар тогтоож, жил бүр олон хүүхэдтэй /0-18 насны/өрхөд тэтгэмж олгодог байсан.
	
2010 онд УИХ-аар батлагдан, 2011 оноос хэрэгжсэн Олон хүүхэд төрүүлж өсгөсөн эхийг урамшуулах тухай хуулиар одон авах болзолд тусгагдсан хүүхдийн тоо, шалгуурыг багасгаж 6 ба түүнээс дээш хүүхэд төрүүлсэн эхэд Эхийн алдар нэгдүгээр зэргийн одон, 4 ба түүнээс дээш хүүхэд төрүүлсэн эхэд Эхийн алдар хоёрдугаар зэргийн одонг олгох болсон. 

Нийгмийн халамжийн тухай хуулийн 13.5.9-д “Эхийн алдар” нэгдүгээр зэргийн одон эсхүл “Эхийн алдар”  хоёрдугаар зэргийн одонтой эхэд мөнгөн тусламжийг давхардуулахгүйгээр олгохоор заасан.  

Монгол Улсын Их Хурлын 2010 оны 54 дүгээр тогтоолоор “Эхийн алдар” нэгдүгээр зэргийн одонтой эхэд жилд нэг удаа олгох мөнгөн тусламжийн хэмжээг 200.0 мянга, “Эхийн алдар” хоёрдугаар зэргийн одонтой эхэд 100.0 мянган төгрөгөөр тогтоож, 2010 оны 10 дугаар сарын 01-ний өдрөөс мөрдөж эхэлсэн. 

Дээрх хууль тогтоомжийг хэрэгжүүлэх зорилгоор “Мөнгөн тусламжийн хэмжээг шинэчлэн тогтоох тухай" Улсын Их Хурлын тогтоолын төслийг боловсруулах шаардлагатай байна.

1.2.Улсын Их Хурлын тогтоолын төсөл боловсруулах практик үндэслэл, шаардлага

Ахмад настны нийгмийн хамгааллын тухай хуулиар Эхийн алдар I, II одонтой ахмад настан эхчүүдэд жилд нэг удаа мөнгөн тусламж олгох болсон. 

2007 оноос Эх, хүүхдэд, тэтгэмж олгох, хүүхэд, эх, гэр бүлд мөнгөн тусламж үзүүлэх тухай хуулийг шинээр батлан хэрэгжүүлж, Эхийн алдар I, II одонт бүх эхчүүдэд нас харгалзахгүйгээр мөнгөн тусламжийг олгох болж, Улсын Их Хурлын 2007 оны 21 дүгээр тогтоолоор “Эхийн алдар” нэгдүгээр зэргийн одонтой эхэд жилд нэг удаа олгох мөнгөн тусламжийн хэмжээг 100.0 мянга, “Эхийн алдар” хоёрдугаар зэргийн одонтой эхэд 50.0 мянган төгрөгөөр тогтоосон юм. 

[bookmark: _Hlk163718120][bookmark: _Hlk163718178][bookmark: _Hlk163718388]Мөнгөн тусламжийн хэмжээг Улсын Их Хурлын 2010 оны 54 дүгээр тогтоолоор “Эхийн алдар” нэгдүгээр зэргийн одонтой эхэд жилд нэг удаа олгох мөнгөн тусламжийн хэмжээг 200.0 мянга, “Эхийн алдар” хоёрдугаар зэргийн одонтой эхэд 100.0 мянган төгрөгөөр тус тус шинэчлэн тогтоосон. 

Энэ хугацаанаас хойш 10 гаруй жилийн хугацаанд уг мөнгөн тусламжийн хэмжээг нэмэгдүүлээгүй бөгөөд 2010 оны хөдөлмөрийн хөлсний доод хэмжээг өнөөдрийн хүчин төгөлдөр мөрдөж буй хөдөлмөрийн хөлсний доод хэмжээтэй харьцуулахад 6.1 дахин өссөн байна. 

Одонтой эхийн мөнгөн тусламжид жилд дунджаар 220 гаруй мянган эх хамрагдаж, 30 орчим тэрбум төгрөг зарцуулж байна. Жилд дунджаар 8.5 мянган эх шинээр хамрагдаж байгаа бөгөөд сүүлийн жилүүдэд 10 гаруй мянга болж нэмэгдэж байна. 2023 оны нийгмийн халамжийн сангийн тайлангаар одонтой эхийн мөнгөн тусламжид 252.7 мянган эх хамрагдаж 31.5 тэрбум төгрөг зарцуулж байна. 

[bookmark: _Hlk163718435]Иймд одонтой эхчүүдэд олгож буй мөнгөн тусламжийн хэмжээг хөдөлмөрийн хөлсний доод хэмжээ, улсын төсвийн нөхцөл боломжтой уялдуулан нэмэгдүүлэх шаардлагатай байна. 

Хоёр.Тогтоолын төслийн ерөнхий бүтэц, зохицуулах харилцаа, хамрах хүрээ

Эхийн алдар” нэгдүгээр болон хоёрдугаар зэргийн одонтой эхэд жилд нэг удаа олгох мөнгөн тусламжийн хэмжээг тус бүр 2 дахин дахин нэмэгдүүлж олгохоор “Мөнгөн тусламжийн хэмжээг шинэчлэн тогтоох тухай” Улсын Их Хурлын тогтоолын төслийг боловсруулна. 

Тогтоолын төсөл нь 4 хэсэгтэй бөгөөд 1 дэх хэсэгт ”Эхийн алдар” нэгдүгээр болон хоёрдугаар зэргийн одонтой эхэд жилд нэг удаа олгох мөнгөн тусламжийн хэмжээг тогтоохоор, 2 дахь хэсэгт тогтоолыг хэрэгжүүлэхтэй холбоотой Засгийн газраас авч хэрэгжүүлэх арга хэмжээг, 3 дахь хэсэгт “Мөнгөн тусламжийн хэмжээг өөрчлөн тогтоох тухай Улсын Их Хурлын 2010 оны 10 дугаар сарын 21-ний өдрийн 54 дүгээр тогтоолыг хүчингүй болгох, 4 дэх хэсэгт тогтоолыг мөрдөх хугацааг тус тус заана. 

Гурав. Тогтоолын төсөл батлагдсаны дараа үүсч болох нийгэм, эдийн засаг, хууль зүйн үр дагавар

[bookmark: _Hlk163718376]Энэ тогтоолын төсөл батлагдсанаар олон хүүхэд төрүүлсэн эхчүүдийг урамшуулах, тэдний нийгмийн асуудлыг төрөөс хүн амаа өсгөх бодлоготой уялдуулан шийдэх, цаашлаад хүн амын тогтвортой өсөлтийг хангах таатай нөхцөлийг бүрдүүлэх юм. 

Тогтоолын төсөлд тусгасны дагуу мөнгөн тусламжийн хэмжээг 2 дахин нэмэгдүүлэхэд улсын төсөвт жилд 31.5 тэрбум төгрөг нэмж шаардагдана. 

	Дөрөв. Тогтоолын төсөл нь Монгол Улсын Үндсэн хууль болон бусад хуультай хэрхэн уялдах, түүнийг хэрэгжүүлэх зорилгоор цаашид шинээр боловсруулах буюу нэмэлт, өөрчлөлт оруулах, хүчингүй болгох хуулийн талаар

	Уг тогтоолын төслийг Монгол Улсын Үндсэн хууль, Нийгмийн халамжийн тухай хууль, Олон хүүхдэд төрүүлж өсгөсөн эхийг урамшуулах тухай хууль болон бусад хууль, тогтоомжтой нийцүүлэн боловсруулна. 

